Na osnovu člana 40. Statuta Stranke za Bosnu i Hercegovinu, člana 48. a odluke o izmjenama i dopunama Statuta broj ___  od 20.05.2006.godine i Odluke o organizovanju žena SBIH, koju je Izvršna komisija Stranke za Bosnu i Hercegovinu, broj _____ od  _________ godine, Skupština organizacije «Žene Stranke za Bosnu i Hercegovinu», na sjednici održanoj __________ donosi

ODLUKU O UNUTRAŠNJEM ORGANIZOVANJU ORGANIZACIJE «ŽENE STRANKE ZA BOSNU I HERCEGOVINU»

SA OKVIRNIM PROGRAMOM RADA

OSNOVNE ODREDBE

Član 1.

Organizacija «Žene Stranke za Bosnu i Hercegovinu» je posebna interesna organizacija žena u okviru Stranke za Bosnu i Hercegovinu, koja je otvorena za sve žene koje prihvataju Program i Odluku ounutrašnjem organizovanju Organizacije « Žene Stranke za Bosnu i Hercegovinu », skraćeni naziv ŽSBIH (u daljnjem tekstu Odluka).

Član 2.

Organizacija ŽSBIH kao integralni dio SBIH ima za cilj organizaciono jačanje i institucinalno povezivanje u cilju realizacije raznovrsnih zadataka vezanih za život i rad žena u skladu sa Programskim ciljevima, Statutom, Platformom SBIH i Programom ŽSBIH uzimajući u obzir ekonomsku, političku, društvenu i kulturnu situaciju.

Član 3.

ŽSBIH djeluje na osnovu svog Programa putem :

1. Okupljanja članica i simpatizerki radi izgrađivanja razumijevanja i    

tolerancije, te obrazovanja u cilju izgradnje političke svijesti

2. Organizovanja i provođenja aktivnosti koje doprinose jačanju ideje o suverenoj i cjelovitoj Bosni i Hercegovini, u kojoj je nosilac suvereniteta njen građanin

3. Predstavljanje interesa žena SBIH prema međunarodnim i domaćim institucijama i organizacijama, vladinom i nevladinom sektoru, i ostvarivanju saradnje sa njima

4. Preduzimanje mjera u izgradnji BH gender koncepta s ciljem provedbe ravnopravnosti i jednakih mogućnosti u svim oblastima društvenog života

5. Praćenje položaja žena i implementacija njihovih zagarantovanih prava u domaćem i međunarodnom zakonodavstvu

6. Ostvarivanja saradnje sa svim institucijama za jednakost i ravnopravnost polova, kako u FBiH, tako i u RS-u, dakle na teritoriji cijele BiH

7. Učestvovanja u procesu pripreme zakona, drugih propisa i akata radi ostvarivanja jednakog uticaja žena i muškaraca u razvojnom procesu

8. Praćenje primjene Zakona o ravnopravnosti polova u BiH

9. Promovisanje gender jednakosti, koja ne predstavlja istost, jer biološki različita bića imaju i različite potrebe; dakle concept po kome su sva bića slobodna da razviju svoje vlastite sposobnosti, concept po kome se različito ponašanje, težnje i potrebe žena i muškaraca jednako cijene, razmatraju i favorizuju, jer kako je Univerzalnom Deklaracijom o demokratiji rečeno :                                       «Postizanje demokratije unaprijed pretpostavlja postojanje stvarnog partnerstva između muškaraca i žena u vođenju poslova društva, u kome oni rade u uslovima ravnopravnosti i komplementarnosti, uzajamno se obogaćujući svojim razlikama.»

Član 4.

Rad organizacija i organa ŽSBIH je u načelu javan. Javnost se može isključiti u izuzetnim slučajevima, što se utvrđuje Poslovnikom o radu.

Povezivanjem organizacije žena, članice ŽSBIH imaju mogućnost organizovanog pokretanja aktualnih društveno-političkih pitanja, zauzimanja stavova, prezentiranja tih stavova javnosti i organima SBIH, te preko SBIH zahtijevanju njihovog rješavanja u nadležnim organima vlasti.

Član 5.
Sjedište ŽSBIH je u sjedištu SBIH u Sarajevu, ulica Titova 9a.

Organizacija ŽSBIH posjeduje podračun na računu SBIH.

ŽSBIH ima znak. Znak ŽSBIH Bosne i Hercegovine čini stilizovana slika goluba i golubice koji združenim kljunom nose cvijet ljiljana, okružen logotipom SBIH.

II - ČLANSTVO

Član 6.

Članicom ŽSBIH-a se smatra svaka članica Stranke za Bosnu i Hercegovinu.

Članice koje aktivno i dobrovoljno učestvuju u iniciranju, planiranju i provedbi aktivnosti ŽSBIH i prihvataju Program i Odluku o unutrašnjem organizovanju ŽSBIH, imaju status aktivistkinje ŽSBIH.

Član 7.

Članica SBIH nije obavezna biti članom ŽSBIH, ali je članica ŽSBIH obavezna potpisati pristupnicu SBIH, prihvatiti Program i Odluku o unutrašnjem organizovanju ŽSBIH.

Članica ŽSBIH ne može biti članica niti jedne druge političke partije.

Član 8.

Prava i dužnosti članica proističu iz njihove opredjeljenosti da se aktivno uključe u provođenje Odluke i programskih ciljeva ŽSBIH, a naročito:

· Da aktivno učestvuju u radu organizacije i organa ŽSBIH, te u određivanju programa i sadržaja aktivnosti i načinu njihovog ostvarivanja

· Da se neposredno angažuju u ostvarivanju zadataka i da odgovaraju za njihovo ostvarivanje

· Da aktivno i ravnopravno učestvuju u raspravi i donošenju odluka koje su u nadležnosti njihove osnovne organizacije ŽSBIH i tijela čije su članice

· Da predlažu, biraju i budu birane u sve organe ŽSBIH i da učestvuje u odlučivanju o kriterijima za izbor organa ŽSBIH

· Da organizacijama i organima ŽSBIH upućuju prijedloge i pitanja koja se odnose na njihov rad i da na njih traže i dobijaju odgovore

· Da iskazuju manjinsko mišljenje, uz prihvatanje cjeline Programa ŽSBIH i uz poštovanje ove Odluke i svih odluka organa ŽSBIH koje se na to odnose

· Da prema svojim sklonostima i interesovanjima učestvuju u različitim društveno-ekonomskim aktivnostima

· U drugim vidovima interesnog organiziranja, koje će poboljšati položaj članica ŽSBIH i žena u BiH, i osposobljavanjem za njihov angažman u društvu uopšte

· Da promoviraju i šire ravnopravnost spolova i nastoje ostvariti jednake mogućnosti svim građanima, kako u javnoj, tako i u privatnoj sferi društva i sprečavati direktnu i indirektnu diskriminaciju zasnovanu na spolu

· Da se informišu i uključe u razmatranje svih društvenih pitanja u BiH i svijetu.

Član 9.

Članstvo u ŽSBIH prestaje: istupanjem i brisanjem iz evidencije.

Smatra se da je članica istupila ukoliko to izričito izjavi i o tome obavijesti organe ŽSBIH i Predsjedništvo Stranke za BiH.

Članica se briše iz evidencije ukoliko djeluje suprotno Statutu i Programu SBiH i Programu ŽSBIH, ako grubo prekrši odredbe ove Odluke, te ukoliko i nakon zvanične opomene nastavi sa radom ili ponašanjem koji nisu u skladu sa Odlukom i programskim opredjeljenjima.

Član 10.

Općinska organizacija ŽSBIH izriče opomenu prije brisanja iz evidencije, a ukoliko članica ne postupi prema opomeni slučaj se upućuje na Nadzorni odbor ŽSBIH.

Odluka o brisanju iz evidencije članice ŽSBIH donosi se natpolovičnom većinom glasova članica organa nadležnog za donošenje ovakvih odluka i dostavlja se u pismenoj formi.

III - ORGANI I TIJELA

Član 11.

Organi organizacije  «Žene Stranke za BiH»  su:

· Skupština

· Predsjedništvo

· Predsjednica

· Nadzorni odbor

SKUPŠTINA

Član 12.

Skupština je najviši organ Organizacije ŽSBIH. 

Održava se svake 2 godine.

Skupština je u pravilu izvještajna ili izborno-izvještajna. Može biti sazvana na zahtjev više od polovine članica Predsjedništva.

Skupštinu sačinjavaju izabrane predstavnice opštinskih organizacija ŽSBIH, nositeljice funkcija u ŽSBIH i Nadzornom odboru ŽSBIH na nivou SBIH, te članice Izvršne Komisije SBIH, koje su članice ŽSBIH. Skupština se saziva najkasnije 15 dana prije datuma održavanja.

Rad Skupštine je regulisan Poslovnikom.

Član 13.

Skupština ŽSBIH :

· Donosi i mijenja Program i Odluku o unutrašnjem organizovanju ŽSBIH

· Usvaja izvještaj o radu Predsjedništva organizacije, Predsjednice i Nadzornog odbora u periodu između dva zasjedanja Skupštine

· Bira i razrješava Predsjednicu, potpredsjednice, sekretara i Nadzorni odbor ŽSBIH.

PREDSJEDNIŠTVO

Član 14.

Predsjedništvo ŽSBIH je najviše tijelo između dvije skupštine. Saziva se najmanje jednom u 3 mjeseca ili ranije na zahtjev Predsjednice, sekretara ŽSBIH ili jedne trećine broja članica Predsjedništva.

Rad Predsjedništva je regulisan Poslovnikom.

Član 15.

Predsjedništvo ŽSBIH-a čini 15 članova i čine ga predstavnice svih kantona i regija BIH, na području djelovanja SBIH, izabrane u ŽSBIH na osnovu teritorijalnog, nacionalnog i starosnog kriterija i 1 predstavnica Izvršne komisije SBIH.

Predsjednica, četiri (4) potpredsjednice ŽSBIH i sekretar SBIH su po funkciji članovi Predsjedništva ŽSBIH.

Član 16.

Predsjedništvo ŽSBIH:

· Upravlja aktivnošću ŽSBIH između dvije Skupštine

· Donosi dokumente koji određuju rad Predsjedništva

· Donosi zaključke koji su obavezujući za sve organe i tijela ŽSBIH, te donosi okvirno operativne programe i planove rada.

Član 17.

Predsjedništvo može donijeti odluku  o raspuštanju kantonalne/regionalne organizacije ŽSBIH i sazvati Skupštinu te kantonalne/regionalne organizacije, nakon pribavljenog mišljenja nadlažnog organa SBIH u čijem se sastavu nalazi ŽSBIH.

PREDSJEDNICA I POTPREDSJEDNICE

Član 18.

Predsjednicu ŽSBIH bira Skupština.

Dužnosti Predsjednice su:

· Da predstavlja ŽSBIH u javnosti

· Da sarađuje sa domaćim i međunarodnim javnim, političkim i drugim organizacijama i institucijama

· Da inicira i nadzire realizaciju odluka donesenih na organima ŽSBIH

· Da provodi odluke koje joj povjeri Predsjedništvo

· Da zajedno sa sekretarom organizuje saradnju sa sličnim organizacijama, provođenje programskih zadataka, posjete i dogovorene akcije

Predsjednica ŽSBIH je po funkciji i predsjedavajuća Predsjedništva.

U odsutnosti Predsjednice njene dužnosti obavlja jedna od potpredsjednica koju Predsjednica ovlasti.

Član 19.

Potpredsjednice ŽSBIH bira Skupština. Pri izboru potredsjednica mora biti zadovoljena nacionalna, starosna i teritorijalna struktura.

Potpredsjednice ŽSBIH:

· Zamjenjuju Predsjednicu u slučaju njene odsutnosti ili spriječenosti

· Odgovorne su za jačanje organizacije i uspješnost njenog djelovanja prema raspodjeli zadataka koja se usvaja na Predsjedništvu

· Staraju se za obavljanje drugih zadataka koje im povjeri Predsjedništvo ŽSBIH.

SEKRETAR

Član 20.

Sekretara organizacije ŽSBIH bira  Skupština.

Dužnosti sekretara ŽSBIH su:

· Obavljanje poslova vezanih za povezivanje i koordiniranje rada svih organa i tijela ŽSBIH

· Organizovanje sastanaka organa i tijela ŽSBIH, posjeta, organizacije akcija i programskih zadataka

· Rad na unaprijeđenju rada organizacije

· Priprema normativnih akata, koordinacije sa raznim kulturnim, političkim, javnim i drugim organizacijama, te nevladinim sektorom, radi programa saradnje, organizacija sastanaka, vođenje evidencije članstva na nivou BiH i dr.

NADZORNI ODBOR

Član 21.

Nadzorni odbor čine tri (3) članice koje bira Skupština.

Nadzorni odbor prati rad organa i tijela ŽSBIH i daje mišljenje da li je u on skladu sa Odlukom o organizovanju i Programom ŽSBIH i dokumentima Stranke za BiH.

Nadzorni odbor podnosi prijedlog za brisanje iz evidencije ŽSBIH nadležnom organu SBIH, nakon provedenog postupka.

Nadzorni odbor ŽSBIH podnosi izvještaj Predsjedništvu ŽSBIH, najmanje jedanput godišnje.

IV - ORGANIZACIJSKA STRUKTURA

Član 22.

Osnovni oblik organizovanja ŽSBIH je općinska organizacija.

U većim organizacijama ŽSBIH se može organizovati i na mjesnom nivou.

KANTONALNE / REGIONALNE ORGANIZACIJE

Član 23.

Organi kantonalne / regionalne organizacije su :

· Skupština

· Predsjednica

· Potpredsjednica

· Koordinaciono tijelo

Član 24.

Skupštinu KV ŽSBIH saziva KV / RV ili Predsjedništvo ŽSBIH.

Skupština bira Predsjednicu, potpredsjednice i sekretara kantonalne / regionalne organizacije ŽSBIH.

Usvaja Odluku o unutrašnjem organizovanju, Poslovnik o radu, Program i Plan rada na kantonalnom / regionalnom nivou.

Član 25.

Predsjednica predstavlja ŽSBIH određenog kantona / regije u javnosti i  predsjedava koordinacionim tijelom, te se brine o realizaciji dogovorenih zadataka.

Član 26.

Potpredsjednica mijenja Predsjednicu u njenom odsustvu i brine se o realizaciji zadataka u skladu sa dogovorenom raspodjelom zaduženja.

Član 27.

Sekretar se brine o koordinaciji aktivnosti sa općinskim organizacijama i stara se o organizacionom razvoju na području kantona / regije.

Član 28.

Koordinacino tijelo čine Predsjednica, potpredsjednice, sekretar i predsjednice općinskih organizacija ŽSBIH na području kantona / regiona.

Koordinacini odbor definiše, razrađuje i ralizira zajedničke aktivnosti od interesa za kanton / regiju.

OPĆINSKE ORGANIZACIJE

Član 29.

Organi općinskih organizacija su : 

· Općinska Skupština

· Predsjednica ŽSBIH određene općinske organizacije

· Potpredsjednice ŽSBIH

· Predsjedništvo ŽSBIH

Član 30.

Općinsku Skupštinu čine članice ŽSBIH sa područja Općine.

Ukoliko broj članica OS ŽSBIH prelazi 100, Skupštinu čine članice delegirane iz mjesnih organizacija, te članice Općinskog savjeta ŽSBIH.

Skupština bira Predsjednicu, potpredsjednice i Predsjedništvo.

Predsjednica OS ŽSBIH se stara o realizaciji  dogovorenih aktivnosti na terenu i po funkciji je član koordinacionog odbora K / R organizacije.

Predsjednica predsjedava sastancima Predsjedništva OS ŽSBIH i predlaže Plan aktivnosti.

Potpredsjednica mijenja Predsjednicu u odsutnosti i prema datim zaduženjima i stara o evidenciji članstva i koordinaciji rada OS ŽSBIH-a na terenu.

Predsjedništvo čini 5-10 aktivistkinja koje su spremne da se aktivno uključe u definiranje, osmišljavanje i realizaciju aktivnosti na terenu u skladu sa Planom i Programom SBIH i ŽSBIH, usvaja Plan rada i podnosi izvještaj Skupštini. 

V - FINANSIRANJE

Član 31.

Aktivnosti organizacije «Žene Stranke za Bosnu i Hercegovinu» se finansiraju iz :

· Sredstava SBIH,

· Projekata koje osmisli organizacija ŽSBIH

· I donacija.

VI - ZAVRŠNE ODREDBE

Član 32.

Ova Odluka stupa na snagu danom donošenja.

U slučaju nedorečenosti odredbi Odluke, analogijom se primjenjuje Statut SBIH.

Za tumačenje je nadležno Predsjedništvo organizacije ŽSBIH-a u prvom stepenu, a u drugom Nadzorni odbor.

Sarajevo, 2006.godine.
Predsjednica ŽSBIH.

